
ஶிவப்ரோக்தம் ஶிவப⁴க்திர்ப²லோபதே³ஶம் 2

- ஶிவபார்தவதீஸம்வாதே³ -
ஶ்ரீ ஸதா³ஶிவ உவாச -

மயி யஸ்யம் ஸமுத்³பூ⁴தா ப⁴க்திரவ்யபி⁴சாரிணீ ।
ஸ து:³க²ஸாக³ரம் தீர்த்வா மயி ஸம்விஶதி ப்ரியே ॥ 574॥
யஸ்ய ப⁴க்திரவிச்சி²ந்நா மயி ஜாதாऽநபாயிநீ ।
தஸ்யாஹம் ஸுலபோ⁴ தே³வி து³ர்லபோ⁴ऽபி ந ஸம்ஶய: ॥ 575॥
யோ மாம் யத்நைர்மஹாதே³வம் ப⁴ஜந்தி ஶ்ரத்³த⁴யாந்விதா: ।
பா⁴வயே தாநஹம் தே³வி ஹ்ரு’த³யே மணிவத்ஸதா³ ॥ 576॥
ஸ்வதந்த்ரோऽபி மஹாதே³வ: ஸோऽஹம் ப⁴க்தைர்வஶீக்ரு’த: ।
அவஶ்யோऽப்யஹமீஶாநோ மத்³ப⁴க்தவஶகோ³ऽஸ்ம்யஹம் ॥ 577॥
மாம் ந ஜாநந்தி ஸஹஸா ஶைவமார்க³ப³ஹிர்க³தா: ।
ஶைவமார்க³ரதா ஏவம் ஜாநந்தி பு⁴வி மாம் ஶிவே ॥ 578॥
வேதை³ரபி ந விஜ்ஞாதம் யத்தத்த்வம் மம ஶாஶ்வதம் ।
தத்³விஜ்ஞாதமுமே ஶைவைர்மமாநுக்³ரஹபா⁴ஜநை: ॥ 579॥
மாமநந்யஸமம் நித்யம் தே³வதே³வம் பிநாகிநம் ।
விஜ்ஞாய ஶைவா:ஸந்ததம் பூஜயந்தி முமுக்ஷவ: ॥ 580॥
த்யக்தாஹாரா: பூஜயந்தி கேசிச்சை²வா:ஸதா³பி மாம் ।
உபோஷ்யாந்வஹமாஸாயமத:ஸம்பூஜ்ய மாம் ப்ரபு⁴ம் ॥ 581॥
போ⁴ஜயித்வா ச மத்³ப⁴க்தாந்யோऽஶ்நாதி ஸ மம ப்ரிய: ।
நித்யம் நக்தவ்ரதம் தே³வி ய: கரிஷ்யதி யத்நத: ॥ 582॥
ஸ பூ⁴யோ க³ர்ப⁴து:³கா²நி ந ப்ராப்நோத்யேவ ஸர்வதா³ ।
நித்யம் நக்தவ்ரதம் தே³வி ஸுலப⁴ம் பு⁴க்திமுக்தித³ம் ॥ 583॥
தத்³விதா⁴நம் ச வக்ஷ்யாமி ஸாவதா⁴நமநா: ஶ‍்ரு’ணு ।

ப்ராதராதி³ஷு காலேஷு ஸ்நாத்வோத்³தூ⁴ல்ய யதா²விதி⁴ ॥ 584॥
த்ரிபுண்டு³தா⁴ரணம் கார்யம் ததா² ருத்³ராக்ஷதா⁴ரணம் ।
ததோ ம்ரு’ந்மயலிங்கா³நாமஷ்டோத்தரஶதம் க்ரமாத் ॥ 585॥
ப்ராதராதி³ஷு காலேஷு பூஜநீயம் ப்ரயத்நத: ।
பூஜா திலாக்ஷதை: கார்யா பி³ல்வபத்ரைஶ்ச கோமலை: ॥ 586॥
கரவீராதி³புஷ்பைஶ்ச தத்தத்காலஸமுத்³ப⁴வை: ।
தீ³பமாலா கல்பநீயா க்ரு’ஷ்ணகோ³க்⁴ரு’தவர்தி⁴தா ॥ 587॥
ப்ரதிகாலம் ச ஸா மாலா கர்தவ்யா ஶதஸங்க்²யயா ।
ப்ரதிகாலம் பலஶதம் க்ரு’ஷ்ணகோ³க்⁴ரு’தமுத்தமம் ॥ 588॥
தூ⁴பஶ்சாக³ருஸாரேண கல்பநீயோ விஶேஷத: ।
கோ³க்ஷீரபாசிதைரந்நைரபூபைர்லட்³டு³கைரபி ॥ 589॥
மது⁴க்ஷீராஜ்யஸம்யுக்தைர்நைவேத்³யைரபி கல்பயேத் ।
தாம்பூ³லம் கல்பயித்வாऽத² புநர்தூ⁴பம் ப்ரகல்பயேத் ॥ 590॥
ததோ நீரஜநம் தே³யம் ஶததீ³பவிராஜிதம் ।
ஷட்ஸஹஸ்ரம் ப்ரஜப்தவ்ய:ஶைவ: பஞ்சாக்ஷரோ மநு: ॥ 591॥
ருத்³ராத்⁴யாயஜப: கார்யோ மௌநேந விதி⁴பூர்வகம் ।
தத: ப்ரத³க்ஷிணா கார்யா: யத்நாத³ஷ்டோத்தரம் ஶதம் ॥ 592॥
ஆஸாயமேவம் ஸம்பூஜ்ய மாமநாத்³யந்தமவ்யயம் ।
ஸாயங்காலே தத: கார்யம் ததை²வ மம பூஜநம் ॥ 593॥
தத: பரம் ப்ரயத்நேந கோ³க்⁴ரு’தைஸ்திலஸம்யுதை: ।
ஹோம: கார்யோ பி³ல்வபத்ரை:ஸஹஸ்ரத்ரயமாத³ராத் ॥ 594॥
போ⁴ஜநீயாஸ்ததோ யத்நாந்மத்³ப⁴க்தா: பாயஸாதி³பி: ⁴ ।
ஸுவர்ணத³க்ஷிணா தே³யா மத்³ப⁴க்தேப்⁴யஸ்தத:பரம் ॥ 595॥
ஏவம் க்ரு’த்வா விதா⁴நேந ஸ்வக்ரு’தம் கர்ம ஸாத³ரம் ।
நிவேத³நீயம் பூஜாந்தே மஹ்யம் ஶ்ரத்³தா⁴புர:ஸரம் ॥ 596॥
ஸ மஹாபாபராஶிப்⁴யோ முக்தோ ப⁴வதி ஸர்வதா² ।
ஏவம் நக்தவ்ரதம் தே³வி ய: கரிஷ்யதி யத்நத: ॥ 597॥

ஸ வம்ஶகோடிஸம்யுக்தோ மத்ஸ்வரூபம் ப்ரயாஸ்யதி ।
நக்தவ்ரதம் ப்ரயத்நேந க்ரியதே யேந ஸர்வதா³ ॥ 598॥
தேந வ்ரதாநி ஸர்வாணி சீர்ணாந்யேவ வராநநே ॥ 599॥
ஸ நிராஶீதி விஜ்ஞேயோ யோ நக்தாஶீ ஸதா³ ப⁴வேத் ।
ஸர்வேஷாம் தபஸாம் ஶ்ரேஷ்ட²ம் மதம் நக்தாஶநம் ஶிவே ॥ 600॥
நக்தாஶநரதா தீ⁴ரா ப⁴ஸ்மநிஷ்டா²ஜிதேந்த்³ரியா: ।
க³ர்ப⁴வாஸாதி³து:³கே²ப்⁴யோ நிவர்தந்தே ந ஸம்ஶய: ॥ 601॥
க³ர்ப⁴வாஸாதி³து³ர்லங்க்⁴யமஹாநரகபீ⁴ரவ: ।
குர்வந்தி ஸாவதா⁴நேந நக்தவ்ரதமித³ம் ஶிவே ॥ 602॥
பூஜா மம ப்ரியதரா நக்தவ்ரதரதை: க்ரு’தா ।
நக்தவ்ரதரதா யஸ்மாந்மம ப்ரியதமா: ப்ரியே ॥ 603॥
யஸ்ய நக்தவ்ரதே ஶ்ரத்³தா⁴ ததா² ப⁴ஸ்மாநுலேபநே ।
ததா²லிங்கா³ர்சநே ஶ்ரத்³தா⁴ ஸ ஜீவந்முக்த உச்யதே ॥ 604॥
யஸ்ய ப்ரீதிர்மயி ஶ்ரத்³தா⁴ விஶ்வாஸோऽபி மத³ர்சநே ।
ஸ மமாதிப்ரியதமோ ஸ மமாத்மா வராநநே ।
மயி ப்ரீதிர்ந ஸஹஸா ஜாயதே வஸ்துதோ ந்ரு’ணாம் ॥ 605॥
யதி³ ப்ரீதிர்மயி ப⁴வேத்ததா³முக்திரதூ³ரத: ।
முக்திதோ³ऽஹம் மஹாதே³வோ ந மத்தோऽந்யோऽஸ்தி முக்தித:³ ॥ 606॥
யதோऽஹம் ஸர்வதே³வாநாமதி⁴போ முக்திநாயக: ।
மத்³ப⁴க்தா ஏவ முச்யந்தே கோ⁴ரஸம்ஸாரஸாக³ராத் ॥ 607॥
நாந்யப⁴க்தா விமுச்யந்தே ஸம்ஸாராத்ஸத்யமுச்யதே ।
ஶிவே மத்³ப⁴க்தப⁴க்தாநாம் யோ ப⁴க்த: ஸோऽபி முச்யதே ॥ 608॥
மயி ஸத்³ப⁴க்திமாந் ஶ்ரேஷ்டோ²முச்யதே நேத³மத்³பு⁴தம் । 609.1।
॥ இதி ஶிவரஹஸ்யாந்தர்க³தே ஶிவப்ரோக்தம் ஶிவப⁴க்திர்ப²லோபதே³ஶம் 2

ஸம்பூர்ணம் ॥
- ॥ ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 13 । 574-609।1॥

shivabhaktirphalopadesham2shivaproktaM.pdf 3



ஶிவப்ரோக்தம் ஶிவப⁴க்திர்ப²லோபதே³ஶம் 2

Notes:

Śiva ஶிவ describes to Parvatī பார்வதீ, the merits of having Devotion and the mode of

conducting Worship unto Him - especially during nighttime; and that He bestows the fruit

of Liberation from cycles of rebirth. He explains that Devotion to Him arises due to His

Grace alone, i.e. Sivānugraha ஶிவாநுக்³ரஹ; and He being Muktināyaka முக்திநாயக,
confers Jīvanmukti ஜீவந்முக்தி on ardent devotees.

